
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara:

Naalakkersuisunut apeqqut:

1. Naalakkersuisut sapaatiummat Iqalunni ikuallannerup kingorna ilaqutariippassuarnut 
eqqorneqartunut – taakkununnga ilaallutik meeqqat 50-t – angerlarsimaffeeruttunut 
tunissuteqarniarlutik eqqarsarpat ?

(Inatsisartunut ilaasortaq Andreas Uldum, Demokraatit)

Tunngavilersuut:
Nunami maani allat ikiornissaat pikkoriffigiuaannarparput. Tamanna uppernarsisarparput meeqqanik 
ikiuiniaqatigiiffinnut, Kalaallit Røde Korsiannut aamma Neriuffimmut katersuiniartoqaraangat.

Aamma qaammatip ataasiunngitsup matuma siorna Naalakkersuisut Kalaallit Røde Korsiannut 500.000 
koruuninik tunissuteqarpoq. Tunissutit Afrikap kangiani kaannersuarmik eqqorneqartunut 
atugassanngorlugit tunissutigineqarput. Aamma siusinnerusukkut Pakistanimi Haitimilu nunap 
sajunnersuanik eqqorneqartunut Naalakkersuisut tunissuteqartarnikuupput.

Maannakkullu eqqannguatsinni annertunngikkaluamik ajunaarnersuaqarpoq – kitaani Iqalunni 
naggueqatitsinni. Ajunaarneq soorunami Afrikap kangiani kaannersuarmut 
assersuunneqarsinnaanngikkaluarpoq imaluunniit Pakistanimi Haitimilu nunap sajunnersuinut. 

Taamaakkaluartorli isumaqarpunga, pissusissamisuussasoq, Naalakkersuisut arlaatigut 
tapiissuteqartuuppata inunnut maannakkut angerlarsimaffeeruttunut. Assersuutigalugu 
eqqarsaatigineqarsinnaavoq atisassarsiutissanik tunissuteqartoqarsinnaannginnersoq.

CNC News naapertorlugit (http://www.cbc.ca/news/canada/north/story/2012/02/27/north-white-row-
fire.html) illoqarfimmi qinikkat, illoqarfimmilu Røde Korsi eqqugaasorpassuarnut aningaasanik 
ikiorsiissuteqareerput, uangali qularinngilara Kalaallit Nunaat pisortatigoortumik tunissuteqartuuppat 
ilassilluarneqakuttuussagaluartoq. 

Apeqqut piaartumik akeqquneqarpoq piffissarititaasullu ullut sulliviit naliginnaasut qulit iluanni. 

